Nafarroako Parlamentuko Mahaiak, 2010eko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Andrés Burguete Torres jaunak aurkeztutako galdera, Nafarroako ekonomia suspertzeko 2009-2011 urteetarako neurriei buruzko azaroaren 6ko 18/2008 Foru Legeko bigarren xedapen gehigarria betetze aldera hartutako neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 1ean

Lehendakaria: Elena Torres Miranda

GALDERAREN TESTUA

Convergencia de Demócratas de Navarra Foru Parlamentarien Elkarteko foru parlamentari José Andrés Burguete Torres jaunak, Parlamentuko Erregelamenduaren babesean, ondoko galdera aurkeztu du, Nafarroako Gobernuko Ekonomia eta Ogasun kontseilariak idatziz erantzun dezan:

Nafarroako ekonomia suspertzeko 2009-2011 urteetarako neurriei buruzko azaroaren 6ko 18/2008 Foru Legeko bigarren xedapen gehigarriak honakoa ezarri zuen: “Nafarroako Gobernuaren kargu uzten da, Nafarroaren eta Estatuaren arteko harremanetan aurreikusitako bideak baliatuta, azter dezan ea aukerarik dagoen planteatzeko Estatuko administrazioak hartzea bere gain foru lege honetako 1. artikuluko bigarren idatz-zatian ezarrritako neurriaren kostua”.

Xedapen horrek helburu du lehendakari Rodríguez Zapateroren neurriak Nafarroari ekarri dion kostua berreskuratzea. Hori dela eta, idatziz erantzuteko honako galdera egin dugu, Ekonomia eta Ogasun kontseilariak erantzun dezan.

Zein ekintza edo neurri garatu ditu Gobernuak, gaur arte, 18/2008 Foru Legeko bigarren xedapen gehigarria betetzeko?

Iruñean, 2010eko urtarrilaren 28an

Foru parlamentaria: Jose Andrés Burguete Torres

